
ГОЛОС  САМУРА

  ГЬУЬРМЕТЛУ РАЙОНЭГЬЛИЯР! Чна чи ва-
танэгьлийриз, вири мусурманриз, азиз Рамазан-
дин пак тир варз алукьун рикlин сидкьидай му-
баракзава.

Мусурманар патал и пак сувар хийирлу крар
гъидайди хьурай, къуй ада гьар са кlвализ сад-
садан гъавурда акьадай меслятлувилин гьалар
гъурай. Квез инсанрин арада жуьрэтлувал, ин-
санпересвал, ислягьвал ва дурумлувал мягьке-
маруниз таъсирдай къуват гурай.

Аллагьди квез виридаз, гьуьрметлубур, сиф-
тени-сифте мягькем сагъвал, хизанда чlехи
гьуьрмет-хатур ва берекат гурай.

                                        Фарид АГЬМЕДОВ,
                        «Магьарамдхуьруьн район»
                          Муниципальный райондин
                           Администрациядин  кьил.

Рамазандин варз
    мубаракрай!

   МЕРГЬЯМАТЛУ ва регьимлу Сад Ал-
лагьдин тIварцIелди! Гьуьрметлу районэгь-
лияр! Ингье цIинин пак тир Рамазандин вар-
зни чаз мугьман хьанва. Рамазандин варз-
им Аллагь таалади пак тир  калам- Къуръан
ракъурнавай варз я. И вацра вири дуьнья-
дин мусурманри Аллагь таалади чпин хиве
ферз яз тунвай вад шартIуникай са шартI-
сив хуьн кьиле тухуда.

Сив хуьн са куьнивай ятIани жув хуьн,
акъвазун, яргъа хьун, яни Аллагь тааладин
эмир кьилиз акъудун паталди, Ада ихтияр
ганвай шейэриз мукьва ва къадагъа авунвай
шейэривай яргъа хьун лагьай чIал я.

Аллагь паталди сив хуьн- им гьар са му-
сурман тир, яшар тамам хьанвай, акьул ба-
лугъ тир ва сагъламвал авай итимрин ва ди-
шегьлийрин хиве авай буржи я.

Алай варцарив гекъигайла и вацран де-
режа лап екеди я. Аллагь таалади вичин ре-
гьимдалди женнетдин къапуяр ачухзава ва
жегьеннемдин- агалзава. Шукур хьуй Сад
Аллагь тааладиз чун мусурманар яз халкь-
навай, Мугьаммад пайгъамбардин (с.а.с.)
уьмметдикай авунвай, Ислам чаз дин яз
ракъурнавай ва цIинин Рамазанд  варзни мад
сеферда кьисметнавай.

Къуй вири мусурманри хуьзвай сивер,
ийизвай дуьаяр, гузвай садакьаяр Аллагь
таалади кьабулрай. Чи хуьрера, кIвалера
ислягьвал, бахт-берекат хьурай.

Къуй Аллагь таалади цIинин Рамазанд
варз мусурманриз лайихлу тир къайдада кьи-
ле тухудай кIеви тир Иман гурай. Амин.

                  Ахмад гьажи МАГЬАМЕДОВ,
                                  райондин имамрин
                         Советдин председатель.

 ЧIЕХИ  ГЪАЛИБВИЛИН
75 ЙИСАН ЮБИЛЕЙДИН
      КЪАРШИДИЗ

      ДУШМАНДИН  ХУРА
УЬТКВЕМДИЗ АКЪВАЗНА
1938-ЙИС. Докъузпара

райондин Хужайрин хуьряй
тир Бабаев Абусаид, шко-
ла акьалтIарна, Дербент-
дин ФЗУ-дик (ракьун ре-
кьерин отделениедик)
экечIнай. Са тIимил вах-
тни алатнач, адаз шегь-
ердин военкоматдай пове-
стка атана. Октябрдин
вацра мад 12 юлдашни га-
лаз дагъви гада армиядин
жергейриз тухвана. Укра-
инадин Каменец-Подольск
шегьердиз акъатай жегь-
илди атлуйрин 55 лагьай
полкуна къуллугъзавай.
1939- йисуз ам РагъакIидай
патан Украинадиз- Львов-
диз акъатна.

Дуьньядин гьалар секин-
завачир. Фашистрин Гер-
манияди Европадин уьлк-
веяр са-сад вичин пацук
кутазвай. Гитлерчияр чи
уьлкведин сергьятдиз
мукьва жезвай. 1941- йи-
сан 22- июндиз чапхунчийри
чи ислягь уьлкведал ве-
гьена. Дяве башшамиш хьай-
ила, Абусаида Житомир об-
ластдин Новгород-Волынс-
кий шегьерда атлуйрин 14-
дивизиядин 55- полкуна
къуллугъзавай. Львов, Во-
лынск шегьерар хуьн па-
тал женгера иштиракайда-
лай гуьгъуьниз Славутич-
диз рекье туна.

Сифте кьилерай чи кьу-
шунар кьулухъни чIугуниз
мажбур хьанай. Са юкъуз

полкунин командир И.В.
Мельникова А. Бабаеваз ви-
чин патав эверна ва ихьтин
буйругъ гана: балкIандаллаз
хъиткьинардай шей тухвана,
кьве аскерни галаз фена,
муьгъ хъиткьинарна кIанда.

И чIавуз  сержант А. Ба-
баев инженервилинни сапер-
вилин отделениедин коман-
дир тир. Немсерихъай дал-
даламиш жез-жез, агатна
абур а муькъуьн патав. Адан
лазим чкайрик кьиткьиндай
шейэр кутуна, 10 метрдиз
кьван шнурни гилигна. Ахпа
муькъуьвай са кьадар мен-
зилдиз къекъечIна, шнурдиз
цIай яна, чеб катна ва абуру
чпин полкунив агакьар хъу-
вуна. И тапшуругъ тамама-
рунин нетижада душмандин
виликди гьерекатуниз са
кьадар манийвална.

Миллерово станциядин па-
тав А. Бабаевал хер хьана.
Сифте ам санчастуниз, анай-
ни санитарный поезда аваз
Кременчугдин  патав гвай
«Славянское» санаториядиз
агакьарна. Са кьве йикъа-
лай Сталинграддиз тухвана.
И рекьерани абурал са шу-
мудра цавай бомбаяр вегье-
най.

Сталинграддин патав гвай
госпиталда сагъар хъувур-
далай кьулухъ старший сер-
жант Бабаев сагъламвал
мягькемарун патал кIвализ
ахъайна. Са кьадар вахт
алатайла, эвер хъувуна, Ки-

ровобад шегьерда
кIватIнавайбурухъ галаз
амни мад фронтдиз рекье
туна. Къати женгера иш-
тиракайдалай кьулухъ чан
аламайбур Грозныйдиз ре-
кье туна. Абусаид Жарул-
лаевич лагьайтIа, ОРВТ-
диз- танкар ремонтдай ва
гуьнгуьна хутадай отде-
лениедиз акъатна. Ина хей-
лин танкар къайдадиз хкана
ва фронтдиз рекье хтуна.

Са кьадар вахтунда гьа
ина хьайидалай гуьгъуь-
низ, хер хьанвай гъил
кутIунна, амай юлдашрихъ
галаз санал душман уьл-
кведай чукуриз эгечIна:
Моздок, Минводы… Гъалиб-
вилин югъ дагъвидиз Бо-
рисоглебск шегьерда
къаршиламишун кьисмет
хьана.

Хайи хуьруьз Абусаид
Бабаев хурудал Красный
Звезда ва Ватандин дя-
ведин 2- дережадин ор-
денди, гзаф медалри нур
гуз хтана. 1946- йисуз
мехъерарна. А. Бабаеван
уьмуьрдин юлдаш Саима-
тани дяведин вахтунда
Хасавюрт шегьердин па-
тарив танкариз акси сен-
герар ва гьакI окопар
атIунин кIвалахра ишти-
ракна. Сифте Абусаида
«Искра» колхозда счето-
водвал авуна. Дуьзендиз
куьч хьайила, хейлин йи-
сара, та пенсиядиз фи-
далди Магьарамдхуьруьн
райондин «Правда» со-
вхозда бухгалтер-эконо-
миствиле кIвалахна.

Ветеран къе чи арада
амач. Амма Ватан душман-
дикай хвейи кьегьал хциз
адан веледри, хтулри,
жемятди гьуьрмет авунин
лишан яз, кьил агъузна
икрам ийизва.

  Сад Аллагьдиз
   мукьва хьухь

ДИН ва ИНСАН
ДИН инсаният дуьз рекье

тун патал Аллагьди вичин
пайгъамбардал агакьарнавай
инанмишвилерин, тежриба-
динни марифатдин тамам
илим я. Неинки чна, мусур-
манри, гьакI маса динар кьи-
ле тухузвай машгьур алимри,
писателри, философри Ислам
диндин инсанпересвиликай,
гьахълувиликай, уьмуьрдиз
мукьвавиликай, адахъ илим-
дин диб авайвиликай чпин фи-
кирар лагьанва. Исламди дин-
дин ва уьмуьрдин вири
терефар фикирда кьазва,
гьавиляй и кьве шей чеб
чпивай чара авун еке ягъ-
алмишвал я. Исламдин
илимди бедендинни
руьгьдин, фана дуьнья-
динни эхиратдин арада
авай алакъаяр, тафаватлуви-
лер ва барабарвилер чирун,
абурал кIевелай амал авун ин-
сандин еке бахт яз гьисабзава.
Ислам маса гьич са диндивни
гекъигиз тежедай, вичиз теш-
пигь авачир хьтин дин я. Ада
инсанриз анжах сувабдин
кIвалахар авуниз эвер гузва,
вилик фидай, михьивилер ий-
идай, илим меденият вилик
тухудай къайдаяр чирзава, гьа-
лал-гьарамдар кIевелай амал
авун истемишзава. Исламдин
къанунралди халисан инсан-
мусурман вич марифатлуви-
лел, руьгьдин лайихлувилерал
ва дерин чирвилерал гуьзелар-
завайдаз лугьуз жеда.

Амай вири динрилай тафа-
ватлу яз, Ислам тамамвилелди
общественный дин я. Ислам
хашперес диндилай а кардал-
ди тавафатлу я хьи, ада чилел
яшамиш жезвай инсанрин

уьмуьрдиз гзаф фикирар гузва,
гьа са вахтунда хашперес дин
эхиратдин уьмуьрдикай гзаф
рахазва. Ислам гьакI иудаизм-
дилай, яни чувудрин диндилай
ада анжах са халкьдин кьис-
метдин къайгъу чIугуналди та-
вафатлу я. Исламди, винидихъ
лагьанвайвал, инсаниятдин
уьмуьрдин вири терефар фи-
кирда кьазва.

Дагъустандин мусурманри-
кай рахайтIа, абур саки вири
Исламдин суннитрин школа-

дин рехъ кьуна физвайбур я.
Чал бубайрилай хтанвай и ре-
кьел чун неинки идеология-
дин, гьакI яшайишдин рекьяй-
ни тамамвилелди рази я. Чна
кьиле тухузвай адетдин Ислам-
ди къанажагъдиз, сабурлуви-
лиз хъсан патахъ таъсир ийиз-
ва, диндин и хилез чIурукIа
баянар гуз алахъзавайбурукай,
террористрикайни   экстреми-
стрикай чун хуьзва.

За винидихъ лагьайвал, Ис-
лам, Аллагьди сад тирвилел
бинеламиш хьанвай обще-
ственный дин я. Гьахъвал, ис-
лягьвал, барабарвал инкар ий-
извайбур ва обществодиз зиян
гузвайбур адан душманар я.
Ислам кьабулнавай вирибуру
чпиз стхаяр ва вахар лугьузва.
Мусурманрин арада миллетчи-
вал, чIалан айрувал, хамунин
лацу-чIулав-хъипивал гьисаба
кьазвач, я тахьайтIа, пайгъам-

бар араб я, Къуръан араб
чIалал атанва лугьуналди араб-
диз ислам кьабулнавай маса
миллетдин вилик гьич са арту-
ханвал ва кьетIенвал авач. Ида
чи диндин инсанпересвал,
гьахълувал ва мусурманрин
арада авай ихтияррин барабар-
вал къалурзава.

Ислам дин вичелай вилик
хьайи вири динрилай чилин
уьмуьрдиз мукьва, регьимлу ва
мергьяматлу дин я. Чаз и дин
кьисмет авур Аллагь вич регь-
имлуди ва мергьяматлуди я.
Къуръандин гьар са сура Адан
и ерияр тикрар авунилай баш-
ламиш жезва. Чи динда, амай

динрилай тафаватлу яз,
мажбуривал авач. Дин
хушуналди кьабулзавай-
ди я. Адан истемишунар-
ни хушуналди кьиле ту-
хун лазим я. Чи диндиз
мусурманрикай вирида-
лайни дакIанбур ниятни

амалар чеб чпив кьан тийиз-
вайбур я. Месела, эгер вуна
капI ийизватIа, адан вири
шартIар галай-галайвал тама-
марна ая. Ният михьи тушиз,
гьакI савда патал капI ийизвай-
даз капI эсиллагь тийизвайда-
лай еке гунагь жезва. Амай
ферзерни гьакI я. Инсанривай
инсанар алдатмишиз жеда,
амма Аллагь алдатмишиз хьун
мумкин туш эхир.

Инсан халкь хьайидалай
инихъ диндихъ галаз алакъалу
я. Динрин жуьреяр ва пайгъам-
баррин кьадар лап гзаф я.
Амма чун Аллагьдин Сад тир-
вилихъ инанмиш мусурманар
я. Диндивай къакъатай касдиз
Иман жедач, Иман авачир кас-
диз эхиратда туькIвей чкани
жедач. Ша чун Сад Аллагьдиз
мукьва жен ва Адан расул Му-
гьаммадан  /с.а.с./ рекьяй
экъечI тийин.

ЖУВА ЖУВ ХУЬХ!
КОРОНАВИРУС  дуьнь-

яда  пайда хьайидалай кьу-
лухъ начагъ хьайибурун кьа-
дар санлай 250II56 кас  хьа-
на  .  Виридалайни  гзаф
США–да 800932, Испания-
да– 204I78, Италияда- I83
957, Германияда-  I48004,
Великобританияда- I29044,
Францияда- II4657, Турция-
да-  9559I, Иранда- 84802
кас азарлубур ава.  Корона-
вирусдик начагъ хьайи кса-
рай Россияди дуьньяда I0-
чка кьазва. Россияда азар
акат ай  ксарин  кьадар
52 .763.  Сагъ хьайибурун
кьадар 3873,  кьейибурун
кьадар 456. Дуьньяда сан-
лай I7I8I0 коронавирусдик
кьенва , с агъ  хьайибурун
кьадар 659732. Китайда на-
чагъ хьайибурун 90 процент
инсанар сагъар хъувуна. Ви-
русдик гила начагъ жезвай-
бурун кьадарни лап тIимил
я. Госдумадин образование-
дин ва илимдин рекьяй ко-
митетдин председателдин I–
заместитель Геннадий Они-
щенкоди мягьтелвал къалур-
зава: «Дуьньядин майданда
вучиз ихьтин гьарай-эвер
тунвайди  ятIа ,  гъавурда
гьатзавач. Аламдик (мир,
свет) къурху кутунвай коро-
навирусдиз адетдин юкьван
жуьредин инфекция лугьуз
жеда,  лагьана ада вичин ра-
хунра .

Гьа икI фикирзавай пеше-
карар, политикар, жергедин
инсанарни гзаф ава. Зи фи-
кирдалди   коронавирус пай-
да жедалди   инсанар  гзаф
кьадарда рекьизвай.   Стати-
стикадиз килигайла  чахут-
кадик дуьньяда гьар йисуз
I,5 млн. кас рекьизва, пнев-
мониядик 700 агъзур кас на-
чагъ жезва , ракдин  а зар

акатна рекьизвай кьван кас
ава. И азаррихъ галаз женг
чIугваз гзаф йисар ятIани,
гьалар хъсан патахъ элкъвез-
вач. Талукь органри вирус-
дин вилик пад кьун патал
кьетIен серенжемар кьабул-
зава. Вузра, школайра дис-
танциядин, онлайдин жуь-
рейра тарсар гузва.  Ясли-
бахчаяр виринра акъвазарна-
ва. Маса уьльквейрай хквез-
вай ватанэгьлияр ахтармиш-
зава. Уьлквейрихъ галаз авай
самолетрин алакъа атIанва.
Вири  кьиле тухвана
кIанзавай мярекатар вахту-
налди акъвазарнава. ЦIуд-
къад касни санал акъваздай
ихтияр авач. Уьлквейра ко-
ронавирусдин аксина тухуз-
вай серенжемриз килигайла,
им зарафатдин месэла туш.
Коронавирусдин азар сагъ-
ардай дарман гьеле авач, гьа-
виляй  гьар сад жув  хуьз
алахъна  кIанда .  Жезмай
кьван кIвалерай экъечI та-
вун, инсанар гзаф авай чкай-
риз тефин, куьчедай хтанмаз-
ди, гъилер, чин чуьхуьн, чи-
нал  медицинадин маска
алукIун, гъилерал  медици-
надин бегьлеяр, гъилер кьун
тавуна салам гун, хуьрекриз
серг, истивут гзаф ишлеми-
шун, бедендик начагъвилин
лишанар акатнамазди, поли-
клиникадиз хабар авун. Мад
чир хьун лазим я, хума сада-
кай масадак гъилер кьурла,
патав гвай начагъда тирш,
уьгьуь ягъайла акатзава, ви-
русдин микробар алай чкаяр
гъиле кьурла чкIизва, акатза-
ва .

Гьавиляй  мад сеферда
квез районэгьлияр, хуьруьн-
вияр виридаз  эвер гузва .
КIвале ацукь, жува жув хуьх!

                       ЖАННА.

 Чилел гатуз виридалайни
гзаф марфар къвадай чка Па-
рагвай я. Ана марф хкат тий-
из къвада. ИкI марф къунин се-
беб дуьньяда виридалайни
зурбади тир гургур ина авай
Ла-Гуайра лугьудай гургур я.
Дагъдихъай къвезвай гужлу
гару цин стIалар дуьзенриз
тухузва.

                ***
ЦIийи Зеландиядин пата-

вай I9 метр яргъивал алай
кальмар жагъана. Адан
кIвачерин яргъивили акурбур
мягьтелардай. Идан кIвачер
чилелай ругуд мертебадин
кIвалерин къавув акакьдай
кьванбур тир.

                  ***
Виридалайни залан аял

I897- йисуз Канадада хана.
Адан яргъивал 76 сантиметр,
заланвал I0,7 килограмм тир.
Аялдин диде Анни Батесан
яргъивал- 224 сантиметр.

                 ***
Дуьньяда виридалайни

дегь замандин кака Нью-Йор-
кдин са музейда ава. Какадин
I20 миллион йис я. Ам динозав-
рдин кака я.

                 ***
Мусурманрин машгьур

алим Июну Хаддадаз ктабрин
агъзур том хуралай чидай.
Чингизхана Багдад къачурла
Халифатдин «Низамият»
тIвар алай центральный биб-
лиотека вацIуз гадарна тер-
гна. Гуьгъуьнлай Ибну Хадда-
да и библиотека арадиз хка-
на. Пуд йисан вахтунда ада
«Низамият» библиотекада
авай ктабрин мана хуралай
лугьуз инсанрив кхьиз тун
хъувуна.

                ***
Чуьхвердиз ухшар авай ка-

каяр хадай къуш дуьньяда
авай сад я- Кайра. Ада какаяр
мука ваъ, дагъдин гуьнейрик
хада. И жуьредин какаяр гуь-
нейрай агъуз авахьун мумкин
туш.

 Чир  хьун
   хъсан я

                  поэма

Малкаматдин дагъдин кIаняй
лацу яд аквазвай чи хуьряй–
ам чIул хьиз хкаж хьанвай
                                        цавуз,
ахпа авахь хъийизвай  кIамуз.

Бадеди лугьудай чаз: «балаяр,
и лацу яд тIебиатдин
                                 аламат я,
кьурагь хьайила гатуз
                                    чуьллер,
марф къун патал салават я.

Пешапайрин къавах шеллер
алукьайла рушарин кьилел
яд иличиз хьайила чпел,
лацу яд хкаж жедай винел,
ахпа эвичI хъийидай чилел.
И гьерекатдиз лацу цин,
агъуз виниз жез икрамзавай,
чизвайди я лугьузва вичиз
чи дердинкай хабар тирди.

Кьурагь хьана Гюнедин
                                     дагъда,
чун кIеве гьатнавайди чиз
ада гуррна ван къачуда –
тIебиатдиз минетзавай хьиз
марф ракъура лугьуз тадиз.
Чнани тIебиатдиз минет
                                         ийин
пешапаяр туькIуьрин:
яни ирид кIамалай
ирид булахдай
ирид бедре яд къачуна
къавахрин шеллер
кутIунвай кьилел
бедре-бедре яд иличин.

Гьа шеллерикай кIвахьай ци
кIамарин ятарик зурб кутада
ва лацу цик фена фад
                                  какахьда.
Каспи гьуьлуьк какахьайла,
чи Гюнедиз марф ракъурда.

- «Куьнени манияр лугьуз,
секин ванцелди ишез-ишез,
сад Аллагьдиз ийида минет:
«пешапай – пешапай,
чакай кIвахьзавай  ятари
зарб кутурай кIамарик –
кьурагьвили канва чи чуьллер,

жезвач чи магьсулрик бегьер,
ажуз хьанва чи мал-къара
                                    гишила,
хъуьтIуьз кIатIар жезва ичIи
бес жезвач рицIкьи балайриз чи.
Играми Аллагь, тамир чи
                           халкь   кесиб».
- «КIамарай физвай яд,
                                   я Аллагь,
Лацу цик акакьра фад –
чи пешапайрин ядни
акакьайла лацу цик,
зарб кваз фида  ам Каспий
                                    гьуьлуьз
цифер ракъура лугьуз
Гюнедин дагъдиз.»

Са суткадлай пешапайрин
                                          ядни
лацу яд Каспий гьуьлуьк
                                 какахьна–
сад лагьана гарни акъатна,
еке цин лепеяр къарагъна
                                       цавуз.
ЦIайлапанар яна,
гьуьлел циф акьалтна.
Гарун хураваз чIулав
цифер пакад юкъуз
тади кваз ермиш хьана
Шалбуз дагъдин сувуз.

Пакамахъ къарагъайла
гъвечIи-чIехид,
якъин  хьана: пешапайрин яд,
какахьайди лацу цик,
ибур вири санал агакьайди
                                    гьуьлуьк.

Шалбуз дагъдин кьве
                                гирведайни
гьужумзавай чIулав цифери
абрук тади квай агакьриз
Гуьне дагъдин дередик.

Цифери кьурла кьакьан
                                   дагълар,
цIайлапандин цIелхемри
къазунзавай хьиз авай цавар,
кичIе жедай ванер
акъудзавай гугрумри.

Гугрумрин ван кьилел алаз
акатна къати марф дередиз
са зур сятдилай виниз
ичIирна кварцяй хьиз яд чилиз.

Гуьгъуьнай акъваз тавуна ,

 Лацу яд къвана марф секиндиз.
Кьвед пуд юкъан береда
                                (вахтунда)
къацу  векь хтана чуьлдиз
                                   Гуьнедин,
къветерини къабакъа къачуна,
чпин шарагар тIуьник кухтуна.

Сваларини дагъларин кукIушра
элкъуьрна чпин кIуфар
                                   лацу цихъ,
язавай ширин авазар,
сагърай, вун, лугьуз, лацу яд,
къутармишай чи Ватан.
Авадан хьуй Мацарин яйлах,
яратмишай халкьдиз
                            аламатдин яд.
Гьа лацу булахдал рикI аламай,
гьадал гилани гьейран тир,
сагърай Мацаринни Гуьнедин
                                          халкь.

Са къад йис идалай вилик
Ахцегьрин кьегьалри
турбайра туна лацу яд,
булахар тухвана гьар кIвализ.
Зун шад я пара -
зи землякриз сагъвал гудай
Ахцегьа михьи яд хьанва -
абур виликдай хьиз хъижезмач
                                        начагъ.
Чун къакъатнаватIани,
эвичIна арандиз,
чи рикIелай лацу яд
ва Ахцегь дере алатдач!
Гьикьван абур гьуьрметлу,
хьайитIа,  яшайишдиз бахтлу,
гьакьван зи рикI секин я.
Мублагь хьуй, ислягь хьуй
                               Ахцегь дере,
кьегьалар хьуй куь несилдикай!
Шарвилини Гьажи-Давуд
Ватан душманрикай азад авур,
Къазимегьамедан  женгчи
                                          руьгь,
душманриз рей гун тавур
ва Гьасрет Алиеван жуьрэт,
Валентин Эмирован кьегьал
                                       суьрет
гьамиша хуьда чна рикIе.
Чи Гуьне дагъдин Ватандикай
ва Мацарин яйлахдин кIаняй
экъечIнавай аламатдин лацу
                           цикай кхьейди.

Эмируллагь   МАГЬАРАМОВ.
                           Советск хуьр.

ЭХИРИМЖИ кьве йисуз, чи
муниципалитетдин сергьятра
куьлуь емишрин культураяр
цуниз 3,5 гектар чил чара авун-
ва. Райондин фермери алай
аямдин технологийрикай мен-
фят къачуна стIалралди дигиз-
вай къайдаяр ишлемишзава.

Кьилди къачуртIа районда
хуьруьн майишатдин продук-
ция гьасилунал машгъулбуру
чил кIевдай чIулав материал
ишлемишзава. И карди культу-
райриз вахтунда ва къулайви-

  ЧУЬЛДИН   КIВАЛАХАР
         АКЪВАЗНАВАЧ

РД- дин образова-
ниедин ва илимдин
министерстводи «Хуь-
руьн  (Земский) ма-
лим проектда ишти-
ракун патал арзаяр
кьабулиз башламишна-
ва. Проектди хуьруьн
школайра малимрин
патакъай авай кьит-
вал алудунин месэла
гьялун лазим я. Алай
вахтунда хуьрера 249
кас малимар бес жез-
вач. Проектда гьар
са малимдиз миллион
манатдин кьадарда
аваз садра пулдин
такьатар чара авун
къалурнава. А такь-
атар кIвалахун па-
тал хкянавай чкада
яшайишдин кIвал къа-
чун (эцигун), ремон-
тдин кIвалахар кьи-
ле тухунин гьакъи
гун, гьакIни яшай-
ишдин шартIар ярат-
мишун патал серф
ийиз жеда.

 Алай йисуз и про-
ектда иштирак авун
патал 50 кас хкяна-
ва. Проектда ишти-
ракзавай ксарин яшар
50 йисал кьван хьа-
на кIанда. Хуьруьн
школада вад йисалай
тIимил тушиз вахтун-
да кIвалахунин шартI
эцигзава.

       ЖАННА.

 ЭВЕЛИМЖИ
 ПРОЕКТАР
  КАРДИК ле дигмиш жедай мум-

кинвал гузва. ГьакIни
абур чIуру хъчарикай,
зиянкаррикай ва
хъуьтIуьн къаярикай
хуьзва.

Магьарамдхуьруьн
районда некьийрин мах-
сус ремонтантный жин-
сер цазва. Абуру йисан
вахтунда акъваз тавуна

бегьер гузва ва са гектардай 20
тонндив агакьна некьияр
кIватIиз жезва.

Алава хъийин, 20I9 – йисуз
Магьарамдхуьруьн районда
4,3 млрд. манатдин хуьруьн
майишатдин продукция гьасил-
нава. Эхиримжи йисара Магь-
арамдхуьруьн райондин муни-
ципалитет емишар, майваяр
кIватIунин рекьяй регионда
кIвенкIвечи жергейра ава.

              А. АЙДЕМИРОВА.

МАГЬСУЛДАРВАЛ хуьруьн
майишатдин хилерикай сад
я. Амма гьайиф хьи, рай-
ондин майишатра техилар
цазвай майданар йис-йи-
сандавай тIимил жезва.
Нетижада бушдиз амукьай
майданра  кьиферин хуь-
рер арадал къвезва. Чи
районда гьар жуьре кьи-
фер яшамиш жезва. Абу-
рукай пуд жуьре:
кIвалинбур, чуьлдинбур
ва тамун кьифер гзаф
чкIанва. Абур вири зи-
янкарар я. Багълара та-
рарин, уьзуьмлухра те-
гьенгрин дувулар къай-
дадикай хкудзава. Кьи-
фери чун яшамиш жезвай
кIвалеризни пара зиянар
гузва. КIвалин цларай
тIеквенар акъудунилай
гъейри, абуру бязи

 КЬИФЕРИН  ВИЛИК  ПАД  КЬАН
азарарни  чукIурзава.

Ахтармишунри къалурза-
вайвал, кьиферин кьадар
150 сеферда артух хьан-
ва. Эгер вахтунда агро-
технический, биологичес-
кий ва химический серен-
жемар кьабул тавуртIа,
абуру гузвай зиянар мад-
ни артух жеда. Са кьиф-
рекай йисан къене ирид
несил арадал къвезва.
Абурун вилик пад кьун
патал агротехнический
прием- цан цун, механи-
ческий прием- ракьар экъ-
ягъун, тIеквенриз яд ахъ-
агъун, химический прием-
агъуяр гана кIанда.

Эгер чаз кьиферин ви-
лик пад кьаз кIанзаватIа,
винидихъ лагьанвай серен-
жемрал амал авун чарасуз
шартI я.

  В соответствии с распоряжениями  администрации МР «Магарамкентский район»
           о проведении Торгов в форме аукциона по продаже права на заключение
                                             договоров аренды земельных участков

ИНФОРМАЦИОННОЕ  СООБЩЕНИЕ

8

1)ЛОТ №1 - земельный
участок:

адрес: РД, Магарамкен-
тский район,  с. Гапцах;

площадь – 452 кв.м.;
обременения – отсут-

ствуют;
кадастровый номер

05:10:000004:2020 ;
целевое назначение –

для размещения гаража;
категория земель – зем-

ли населенных пунктов;
вид права – долгосроч-

ная аренда сроком на 49
лет;

начальная цена 1595,33
рублей;

шаг аукциона 3% от на-
чальной цены – 47,85 руб-
лей;

размер задатка  20% от
начальной цены  рублей –
319,06 рублей.

2)ЛОТ №1 - земельный
участок:

адрес: РД, Магарамкен-
тский район,  с. Оружба;

площадь – 160000 кв.м.;
обременения – отсут-

ствуют;
кадастровый номер

05:10:000041:618;
целевое назначение –

для сельскохозяйственного
использования;

категория земель – зем-
ли сельскохозяйственного
назначения;

вид права – долгосроч-
ная аренда сроком на 49
лет;

начальная цена 10464
рублей;

шаг аукциона 3% от на-
чальной цены – 313,92
рублей;

размер задатка  20% от
начальной цены  рублей –
2092,8 рублей.

3)ЛОТ №1 - земельный
участок:

адрес: РД, Магарамкент-
ский район,  с. Тагиркент
– Казмаляр  ;

площадь – 200 кв.м.;
обременения – отсутству-

ют;
кадастровый номер

05:10:000005:2124 ;
целевое назначение – для

предпринимательства;
категория земель – зем-

ли населенных пунктов;
вид права – долгосроч-

ная аренда сроком на 49
лет;

начальная цена 3739,69
рублей;

шаг аукциона 3% от на-
чальной цены – 112,19 руб-
лей;

размер задатка  20% от
начальной цены  рублей –
747,94 рублей.

Желающие претенденты для
участия в аукционе могут
подавать:

1)заявку на участие в
торгах по установленной в
извещении о проведении аук-
циона форме с указанием
банковских реквизитов сче-
та для возврата задатка на
сайте www.torgi.gov.ru. ;

2)копии документов, удо-
стоверяющих личность зая-
вителя (для физических
лиц), в случае подачи за-
явки представителем пре-
тендента предъявляет но-
тариальную доверенность;

3) юридическое лицо до-
полнительно прилагает но-
тариально заверенные ко-
пии:

-учредительные докумен-
ты;

-свидетельства о госу-
дарственной регистрации
юридического лица;

-выписку из решения
уполномоченного органа
юридического лица о совер-
шении сделки (если это не-

обходимо в соответствии
с учредительными докумен-
тами);

4) документы, подтвер-
ждающие внесение задат-
ка.

Опись представленных
документов в 2-х экзем-
плярах, один из кото-
рых с указанием даты и
времени (часы, минуты)
приема заявки, удосто-
веренные подписью упол-
номоченного лица орга-
низатора торгов (кон-
курса, аукциона) воз-
вращается заявителю.

Прием и регистрация
заявок на участие в аук-
ционе выполняет комис-
сия по проведению тор-
гов в отделе закупок ад-
министрации МР «Мага-
рамкентский район», на-
чиная с 27.04.2020г. по
27.05.2020г. включи-
тельно.

Время  приема  зая-
вок:  по   рабочим  дням
с  08:00 до  17:00 (обе-
денный    перерыв с  12:00
до 13:00).

Заявитель вправе по-
дать только одну заявку
в отношении каждого пред-
мета аукциона.

Заявка на участие в
аукционе, поступившая по
истечении срока приема
заявок, возвращается за-
явителю в день ее поступ-
ления.

Победителем признает-
ся лицо, предложившее
наивысшую цену за земель-
ный участок.

 Сумма задатка вносит-
ся единым платежем на
счет организатора аук-
циона на следующие рек-
визиты:

на: Администрация МР
«Магарамкентский район».

Осмотр земельного
участка на местности
производится претенден-
том бесплатно, начиная
с опубликованной даты
начала приема заявок до
даты окончания приема
заявок. По вопросам по-
рядка и времени прове-
дения осмотра земельно-
го участка претендентам
необходимо обращаться к
организатору аукциона.

Договор аренды зе-
мельного участка подле-
жит заключению в срок не
ранее чем через 10 дней
со дня размещения инфор-
мации о результатах аук-
циона на официальном
сайте www.torgi.gov.ru.

В случае принятия ре-
шения об отказе в про-
ведении торгов соответ-
ствующая информация пуб-
ликуется не позднее 3
дней со дня принятия ре-
шения об отказе в про-
ведении торгов.

Дата и время опреде-

ления участников аук-
циона: 11:00,
28.05.2020г.

Дата и время прове-
дения аукциона: 11:00,
29.05.2020 г.  по ад-
ресу: с. Магарамкент,
ул. Гагарина 2, отдел
закупок 1-й этаж, каб.
№ 2.

Форма заявки, порядок
его приема,  адрес места
приема,  дата и время нача-
ла и окончания приема зая-
вок на участие в аукционе
также будут указаны в раз-
мещенном извещении  на
официальном сайте

www.torgi.gov.ru. .
В случае отказа в прове-

дении аукциона извещение
размещается на официаль-
ном сайте организатором
аукциона в течение трех
дней со дня принятия дан-
ного решения.

Организатор аукциона в
течение трех дней со дня
принятия решения об отка-
зе в проведении аукциона
обязан известить участни-
ков аукциона об этом и  воз-
вратить его участникам вне-
сенные задатки.

       Информация на сай-
те  www.torgi.gov.ru.  будет
доступна для ознакомления
всем заинтересованным ли-
цам без взимания платы.

1-ый Заместитель гла-
вы администрации  МР
«Магарамкентский район»

   Ф.Э. Рагимханов.

АЛАМАТДИН инсан я зи
къунши Халид. Са кьадар
яшар хьанватIани, са  декьи-
кьада ацукьна кьарай къведач.
Ада кIвалах авачир чкадайни
са кIвалах жагъурда. Гьа и кар
ада вичин веледривайни исте-
мишда. Халидаз вичин рухва-
яр са кардик квачиз ацукьна-
ваз акунилай зулум кIвалах
авач. Амма вичи гъилер къакъ-
аждач.

Са сеферда куьчедай
хтайла Халидаз вилик са
истикIан чайни эцигна диван-
дал агалтна  газет кIелзавай
чIехи хва Рамиз акурла чанди
цIай кьада адан.

-Яда, ваз ийидай са дер-
ди авачни? Кардик квачиз ваз
кьарай гьикI къвезва, - элкъве-
на ам хцел.

-Я буба, сал чIуру хъчари-
кай михьнава, яд ганва, тара-
рин пунариз пер, тарариз ки-
реж янава. Цур михьнава, да-
надиз векьер кутунва, верче-
риз твар ганва.

Хцин жавабри мадни
туьнтарзава Халид. Амма
галкIидай  са кар тахьайла
буйругъдин жуьреда  лугьузва
ада Рамизаз:

-Са кIвалахни амач лугь-
узва на. Ян? Эгер авачтIа, гьа-
ятдин къапу ахъагъиз акьал
хъия. Акъвазай ци ни къачуда
гьавайда лагьанвач, - ван алаз
давамарна гурарай эвичIзавай
ада.

    ЭГЕР
АВАЧТIА…

ФИКРЕТ ГЬАЖИЕВ


